КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

«Коми Республикаса Веськӧдлан котырлӧн нормативнӧй инӧда актъяслысь да Коми Республикаса Веськӧдлан котырлӧн нормативнӧй инӧда акт балаяслысь коррупциялы паныд экспертиза нуӧдӧм йылысь» Коми Республикаса Веськӧдлан котырлӧн 2009 во вӧльгым тӧлысь 10 лунся 322 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:

1. Пыртны «Коми Республикаса Веськӧдлан котырлӧн нормативнӧй инӧда актъяслысь да Коми Республикаса Веськӧдлан котырлӧн нормативнӧй инӧда акт балаяслысь коррупциялы паныд экспертиза нуӧдӧм йылысь» Коми Республикаса Веськӧдлан котырлӧн 2009 во вӧльгым тӧлысь 10 лунся 322 №-а шуӧмӧ вежсьӧмъяс содтӧд серти.

2. Тайӧ шуӧм вынсялӧ сійӧс примитан лунсянь.

Коми Республикалӧн

Веськӧдлан котырса Веськӧдлысь                                                      В. Тукмаков

Сыктывкар

2015 вося тӧвшӧр тӧлысь 14 лун

1 №

Коми Республикаса Веськӧдлан котырлӧн

2015 во тӧвшӧр тӧлысь 14 лунся 1 №-а шуӧм дорӧ

СОДТӦД

«Коми Республикаса Веськӧдлан котырлӧн нормативнӧй инӧда актъяслысь да Коми Республикаса Веськӧдлан котырлӧн нормативнӧй инӧда акт балаяслысь коррупциялы паныд экспертиза нуӧдӧм йылысь»

Коми Республикаса Веськӧдлан котырлӧн 2009 во вӧльгым тӧлысь

10 лунся 322 №-а шуӧмӧ пыртан
ВЕЖСЬӦМЪЯС
«Коми Республикаса Веськӧдлан котырлӧн нормативнӧй инӧда актъяслысь да Коми Республикаса Веськӧдлан котырлӧн нормативнӧй инӧда акт балаяслысь коррупциялы паныд экспертиза нуӧдӧм йылысь» Коми Республикаса Веськӧдлан котырлӧн 2009 во вӧльгым тӧлысь 10 лунся 322 №-а шуӧмын:

Коми Республикаса Веськӧдлан котырлӧн нормативнӧй инӧда актъяслысь да Коми Республикаса Веськӧдлан котырлӧн нормативнӧй инӧда акт балаяслысь коррупциялы паныд экспертиза нуӧдан пӧрадокын, мый вынсьӧдӧма шуӧмӧн (содтӧд):

1) 9 пунктын:

а) медводдза абзацын «2013 во вылӧ Планысь кындзи» кывъяс киритны;

б) ӧкмысӧд абзацын «2013 во вылӧ Планысь кындзи» кывъяс киритны;

в) дасӧд абзац киритны;

2) 16 пункт гижны тадзи:

«16. Канму орган сыӧн урчитӧм пӧрадок серти котыртӧ тайӧ Пӧрадоклӧн 15 пунктса 2 пунктулын индӧм кывкӧртӧд видлалӧм да сійӧс босьтан лунсянь ӧти тӧлысь чӧжӧн дасьтӧ:

1) кывкӧртӧдын юӧртӧм бӧртасъяскӧд сӧгласлун дырйи – лӧсялана нормативнӧй инӧда акт бала (водзӧ - бала);

2) кывкӧртӧдын юӧртӧм бӧртасъяскӧд сӧгластӧмлун дырйи – лоны вермана коррупциялӧн быд помка серти подулалӧм паныд кыв (водзӧ – паныд кыв). Паныд кыв оформитсьӧ тайӧ Пӧрадок дорӧ 1 содтӧдын индӧм форма серти.»;

3) содтыны татшӧм 161, 162 пунктъяс:

«161. Бала ас кадӧ лӧсьӧдӧмсӧ падмӧдысь лоӧмторъяс артмӧм дырйи канму орган тайӧ Пӧрадоклӧн 16 пунктса медводдза абзацӧн урчитӧм кадколаст чӧжӧн дасьтӧ подулалӧм вӧзйӧм бала дасьтан кадколаст нюжӧдӧм йылысь (водзӧ - подулалӧм вӧзйӧм) да ыстӧ сійӧс сӧгласуйтӧм вылӧ Коми Республикалӧн Веськӧдлан котырса Веськӧдлысьӧс вежысьлы (могъяс юклӧм серти) либӧ Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы (сэк, кор канму орган серти удж ладмӧдӧм да контроль збыльмӧдсьӧ Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьӧн). Тайӧ пункт серти Коми Республикалӧн Веськӧдлан котырса Веськӧдлысьлӧн вежысьӧн сӧгласуйтӧм подулалӧм вӧзйӧм ыстыссьӧ Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы индӧм подулалӧм вӧзйӧм сетан лунсянь 2 уджалан лунысь оз сёрджык.

Подулалӧм вӧзйӧмсӧ, мый лӧсялӧмӧн сӧгласуйтӧма Коми Республикалӧн Веськӧдлан котырса Веськӧдлысьӧс вежысьӧн либӧ Коми Республикаса Веськӧдлан котырлӧн Администрацияса Юрнуӧдысьӧн, индӧм подулалӧм вӧзйӧм сетан лунсянь 5 уджалан лунысь оз сёрджык Администрация ыстӧ канму органӧ.

162. Паныд кыв дасьтӧм дырйи канму орган тайӧ Пӧрадоклӧн 16 пунктса медводдза абзацӧн урчитӧм кадколаст чӧжӧн ыстӧ паныд кывсӧ Администрацияӧ, коді урчитӧм пӧрадок серти котыртӧ паныд кыв видлалӧм. Сетӧм паныд кывкӧд сӧгласлунтӧм дырйи Администрация 14 уджалан лун чӧжӧн сійӧс сетан лунсянь дасьтӧ юӧр, кутшӧмӧс кывкӧртӧдлӧн да паныд кывлӧн копияяскӧд мӧдӧдӧ:

1) Коми Республикалӧн Веськӧдлан котырса Веськӧдлысьӧс вежысьлы (могъяс юклӧм серти), тайӧ пунктса 2 пунктулын индӧм случайысь кындзи лӧсялана тшӧктӧмъяс сетӧм могысь. Лӧсялана тшӧктӧмлысь копия татшӧм тшӧктӧм сетан лунсянь 5 уджалан лун чӧжӧн ыстыссьӧ канму органӧн Администрацияӧ тӧдӧм вылӧ;

2) Коми Республикаса Веськӧдлан котырлӧн Администрацияса Юрнуӧдысьлы (сэк, кор канму орган серти удж ладмӧдӧм да контроль збыльмӧдсьӧ Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьӧн) - лӧсялана тшӧктӧмъяс сетӧм могысь.»;

4) 17 пунктын «лӧсялана нормативнӧй инӧда акт бала» кывъяс вежны «бала» кывъясӧн;

5) 18 пункт киритны.
